
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

RAQAMLI IQTISODIYOTNING MAMLAKAT IQTISODIY
RIVOJLANISHIGA TA’SIRI VA “RAQAMLI O‘ZBEKISTON - 2030”
STRATEGIYASINI AMALGA OSHIRISHDAN KUTILAYOTGAN

NATIJALAR TAHLILI
Sharipova Shahnoza Baxtiyorovna

Xorazm viloyati Shovot tumanidagi 14 – umumiy
o‘rta ta’lim maktabida matematika fani o‘qituvchisi

Annotasiya. Ushbu maqolada raqamli (elektron) iqtisodiyotning mazmuni va unga
o‘tishning zaruriyati, mamlakatimizda raqamli iqtisodiyotni rivojlanishidagi iqtisodiy
ko‘rsatkichlar tahlili, 2030 yilgacha erishiladigan maqsadlarning samaradorlik ko‘rsatkichlari,
“Raqamli O‘zbekiston — 2030” strategiyasining maqsadli ko‘rsatkichlari yoritilgan.

Tayanch iboralar: raqamli (elektron) iqtisodiyot, Yalpi ichki mahsulot, samaradorlik
ko‘rsatkichlari, prognoz.

Аннотация. В статье рассматриваются содержание цифровой (электронной)
экономики и необходимость перехода к ней, анализ экономических показателей развития
цифровой экономики в нашей стране, показатели эффективности достижения целей к
2030 году и целевые индикаторы стратегии «Цифровой Узбекистан — 2030».

Ключевые слова: цифровая (электронная) экономика, ВВП, показатели
эффективности, прогноз.

Abstract. This article discusses the content of the digital (electronic) economy and the need
for transition to it, an analysis of economic indicators in the development of the digital economy
in our country, performance indicators of the goals to be achieved by 2030, and target indicators
of the “Digital Uzbekistan — 2030” strategy.

Key words: digital (electronic) economy, GDP, performance indicators, forecast.

Kirish
Iqtisodiyotni modernizasiya qilish sharoitida iqtisodiyot tarmoqlarida raqamli

texnologiyalarni keng joriy etish bo‘yicha xorij tajribasi va ulardan foydalanish
maqbul yo‘llarini belgilash bugungi kunning dolzarb masalalaridan biriga aylanib
qolmoqda.

Raqamli (elektron) iqtisodiyot bu – axborot, jumladan, shaxsiy axborotdan
foydalanish hisobiga barcha qatnashchilarning ehtiyojlarini maksimal darajada
qondirish uning o‘ziga xos xususiyati bo‘lgan iqtisodiyotdir. Bu axborot-
kommunikasiya va moliya texnologiyalarining rivojlanganligi, shuningdek,
birgalikdagi butun dunyoda barcha iqtisodiy faoliyat subektlari – tovarlar va
hizmatlar yaratish, taqsimlash, ayirboshlash va iste’mol qilish jarayoni obektlari va
subektlarining to‘laqonli o‘zaro aloqa qilish imkoniyatini ta’minlaydigan
infratuzilma ochiqligi tufayli mavjud bo‘lishi mumkin. To‘laqonli o‘zaro aloqa
qilish uchun barcha iqtisodiyot obektlari va subektlari sezilarli raqamli tarkibiy
qismlarga ega bo‘lishi lozim.

Bugungi kunda O‘zbekiston Respublikasining raqamli iqtisodiyot va elektron
hukumatni rivojlantirishning strategik maqsadlari, ustuvor yo‘nalishlari hamda
o‘rta va uzoq muddatli istiqbolli vazifalarini belgilash, shuningdek, BMTning

Barqaror rivojlanish maqsadlari va elektron hukumatni rivojlantirish reytingida
belgilangan ustuvor vazifalari, raqamli texnologiyalarni yanada keng joriy etish
bo‘yicha tizimli islohotlar amalga oshirilib, ularning huquqiy asoslari ham
takomillashtirilib bormoqda.

Adabiyotlar tahlili
“Iqtisodiyot va jamiyatning “raqamlashtirish” jarayoni (ingliz tilida –

digitization ya’ni, raqamlashtirish, ba’zan esa digitalization ya’ni raqamlashtirilishi
ma’nosini bildiradi.) haqida gapirganda, birinchi navbatda, terminologiyaga aniqlik
kiritish kerak. Eng keng ma’noda “raqamlashtirish” jarayoni odatda raqamli
texnologiyalarni keng qo‘llash va assimilyasiya qilish tashabbusi bilan boshlangan
ijtimoiy-iqtisodiy o‘zgarishni anglatadi. axborotni yaratish, qayta ishlash,
almashish va uzatish texnologiyalaridir”43.

“Axborot” tushunchasini bugun yuzaga kelgan hodisa sifatida qabul qilmaslik
kerak, chunki biz uchun oddiy bo‘lgan kundalik haѐtda ham “axborot” tushunchasi
ko‘pincha subektning atrof olam, o‘zi va boshqa subekt to‘g‘risidagi ma’lumotlar
yig‘indisi sifatida talqin etiladi. Shu ma’noda, subektga axborot o‘zining maqsadli
faoliyatini adekvat amalga oshirish imkoniyatlarini belgilash uchun zarur.

Axborotning eng sodda klassik ta’rifi bu – ma’lumot berishdir. N.Viner
fikricha, «axborot tashqi muhitga moslashish (ko‘nikish) jarayonida undan olingan
ma’lumot, signalning mazmunini ifodalash»44. Bu yerda axborot tashqi olamni aks
ettirish (gnoseologik jihat) va adaptasiya (unga moslashish) sifatida ifodalanadi.
Tadqiqotda o‘rganilgan ta’riflarning har biri “axborot” tushunchasining u yoki bu
qirrasini ochib bersa-da, ushbu tushunchaga hanuzgacha aniq bir ta’rif berilmagan.
Shuningdek, tadqiqotda axborot tushunchasining ta’riflari quyidagi turlarga
bo‘lingan: «axborotning paydo bo‘lishi hayot fenomeni bilan bog‘liq»45; «axborot
subektning maqsadli faoliyati bilan bog‘liq»46; «axborot tartiblangan,
tashkillashgan sharoitlarda vujudga keladi»47; «axborot biologik tuzilmalarning
evolyusiya jarayonida o‘z-o‘zini tashkillashtirish qo‘llanmasidir».

Yuqorida keltirilgan fikrlarga asoslangan holda, aytish mumkinki, axborot
bir-biriga adekvat bo‘lgan ketma-ketliklarning o‘zaro aloqasi jarayonida paydo
bo‘ladi hamda jamiyatning tadrijiy rivojlanishida qimmatli axborot, uni ishlab
chiqish (generasiya) usullari muhim o‘rin tutishi tahlil etilgan. Shuningdek,
fanning zamonaviy yutuqlari axborotni inson faoliyatining barcha sohalarida
qo‘llash imkonini beradi.

Tadqiqot metodologiyasi

43 httрs://rgsbm.uz/uрlоаds/dосs/55288f7fd1саf46а97455е5е34fd15с8.рdf
44 Винер Н. Человек управляющий. – СПб: Питер, 2001. – С.48.
45 Кастлер Г. Возникновение биологической организации. – Москва, 1967. – С.20.
46 Моисеев Н.Н. Человек, среда, общество. – Москва: Наука, 1982. – С.74.
47 Эйген М., Винклер Р. Игра жизни. – Москва, 1979. – С.18.

Asosiy ilmiy-nazariy qoidalarni ishlab chiqishda ilmiy abstraksiyalash, tahlil
va sintez, induksiya va deduksiya, statistik guruhlash, monografik tadqiq etish,
taqqoslash kabi ilmiy tadqiqot usullaridan foydalanilgan.

Tahlil va natijalar muhokamasi (asosiy qism)
Mamlakatimizda raqamli iqtisodiyotni rivojlanishidagi iqtisodiy

ko‘rsatkichlar tahliliga e’tibor bersak Respublikamizning yalpi milliy
mahsulotdagi axborot kommunikasiya texnologiyalari sohasining ulushini quyidagi
1- jadvalda ko‘rishimiz mumkin.

Unga ko‘ra yalpi ichki mahsulotni 100 % deb olsak, Axborot kommunikasiya
texnologiyalari (AKT) sektorida yaratilgan yalpi qo‘shilgan qiymatning YaIMdagi
ulushi (yillik) 2020- yilda 1,62%, 2022- yilga kelib bu ko‘rsatkich 1.93 %ni tashkil
etdi. Axborot iqtisodiyoti va elektron tijorat sektorida yaratilgan yalpi qo‘shilgan
qiymatning YaIMdagi ulushi (yillik) 2020- yilda 1,92 %, 2022- yilga kelib bu
ko‘rsatkich 3,32 %ni tashkil etdi. AKT savdosida yaratilgan yalpi qo‘shilgan
qiymatning YaIMdagi ulushi 2020- yilda 0,05 %, 2022- yilga kelib bu ko‘rsatkich
0,07 ni tashkil etdi.

1-jadval
Axborot-kommunikasiya texnologiyalarini yalpi ichki mahsulotdagi ulushi48

Ko‘rsatkichlar nomi 2015 2016 2017 2018 2019 2020 2021 2022
Elektron tijoratda yaratilgan yalpi
qo‘shilgan qiymatning YaIMdagi
ulushi

0,00 0,00 0,00 0,03 0,05 0,11 0,57 1,16

Kontent sektori va ommaviy axborot
vositalarida yaratilgan yalpi
qo‘shilgan qiymatning YaIMdagi
ulushi (yillik)

0,15 0,17 0,18 0,20 0,19 0,19 0,21 0,23

AKT xizmatlarida yaratilgan yalpi
qo‘shilgan qiymatning YaIMdagi
ulushi

1,64 1,81 1,89 1,66 1,39 1,48 1,56 1,76

AKT savdosida yaratilgan yalpi
qo‘shilgan qiymatning YaIMdagi
ulushi

0,07 0,10 0,10 0,06 0,06 0,05 0,05 0,07

AKT ishlab chiqarishda yaratilgan
yalpi qo‘shilgan qiymatning
YaIMdagi ulushi (yillik)

0,07 0,06 0,08 0,08 0,06 0,10 0,07 0,10

Axborot kommunikasiya
texnologiyalari (AKT) sektorida
yaratilgan yalpi qo‘shilgan
qiymatning YaIMdagi ulushi (yillik)

1,78 1,96 2,07 1,81 1,50 1,62 1,69 1,93

48 O‘zbekiston Respublikasi Milliy statistika qo‘mitasining rasmiy sayti (stat.uz) ma’lumotlari asosida
tayyorlangan.

Axborot iqtisodiyoti va elektron
tijorat sektorida yaratilgan yalpi
qo‘shilgan qiymatning YaIMdagi
ulushi (yillik)

1,93 2,13 2,26 2,03 1,74 1,92 2,47 3,32

AKT xizmatlarida yaratilgan yalpi qo‘shilgan qiymatning YaIMdagi ulushi
2020- yilda 1,48 %, 2022- yilga kelib bu ko‘rsatkich 1,76 %ni tashkil etgan. Ushbu
jadvalni tahlil qilish shuni ko‘rsatmoqdaki, raqamli iqtisodiyotni rivojlantirishda
bu ko‘rsatkichlar past darajada ekanligini ko‘rishimiz mumkin.

Raqamli iqtisodiyot sohasining muhim yo‘nalishlaridan biri bo‘lishi
belgilangan elektron tijorat yo‘nalishi ham o‘zining rivojlanish bosqichiga kirib
ulgurdi. Quyidagi tahlilda axborot iqtisodiyoti va elektron tijorat sohalarida
yaratilgan yalpi qo‘shilgan qiymat hajmining tahlili yoritilgan.

1-rasm. Axborot iqtisodiyoti va elektron tijorat sohasida yaratilgan yalpi qo‘shilgan
qiymat hajmi (mlrd. so‘m)49

Yuqoridagi tahlildan ko‘rishimiz mumkinki, 2017-yilda axborot iqtisodiyoti
va elektron tijorat birgalikda 6 milliard so‘mdan ortiq daromad qilingan bo‘lsa,
2022-yil yakunida ushbu ko‘rsatkich 28 milliard so‘mga yaqinlashdi, bu o‘z
navbatida salkam 3 barobarlik o‘sishni ifodalaydi. Quyidagi diagrammada axborot
iqtisodiyoti va elektron tijorat sektorinining YaIM dagi ulushi ko‘rsatilgan.

49 O‘zbekiston Respublikasi Milliy statistika qo‘mitasining rasmiy sayti (stat.uz) ma’lumotlari asosida
tayyorlangan.

2-rasm. Axborot iqtisodiyoti va elektron tijorat sohalarida yaratilgan yalpi qo‘shilgan
qiymatning YaIMdagi ulushi50

Yuqoridagi tahlildan ko‘rishimiz mumkinki, raqamli iqtisodiyot va elektron
tijoratning YaIMdagi ulushi u qadar yuqori emas, bunga sabab, aholining raqamli
ko‘nikmalar darajasining pastligi, internet narxining yuqoriligi va texnologik
qurilmalarga egalik qilish nomutanosib taqsimlanganligidadir. 2021-yil yakuniga
ko‘ra Jahon miqyosida umumiy YaIMning 5% raqamli iqtisodiyot sektoriga to‘g‘ri
kelmoqda.

Shu bilan birga, raqamlashtirishni ta’minlashga va raqamli iqtisodiyotga
o‘tishga to‘sqinlik qilayotgan qator hal qilinmagan muammo va kamchiliklar
saqlanib qolinmoqda.

Xususan, davlat axborot tizimlarini rivojlantirishning yagona prinsiplari
ishlab chiqilmagan, ushbu sohadagi tadbirlar esa o‘zaro va boshqa axborot
tizimlari bilan uzviy bog‘lanmagan holda amalga oshirilmoqda.

“Raqamli O‘zbekiston - 2030” strategiyani amalga oshirishdan kutilayotgan
natijalar:

– yuqori tezlikdagi Internet jahon axborot va mobil aloqa tarmoqlaridan sifatli,
xavfsiz, arzon va oqilona foydalanish;

– aloqa va telekommunikasiyalarning ochiq va raqobatbardosh bozori;
– barcha ijtimoiy obektlarni Internet jahon axborot tarmog‘i bilan ta’minlash;
– respublika bo‘ylab optik tolali aloqa tarmog‘ining uzunligini kengaytirish;
– aholi punktlarini yuqori tezlikdagi aloqa texnologiyalari (4G va b.) bilan

qamrab olish darajasini oshirish;
– shaharlar va qishloqlar o‘rtasidagi raqamli tafovutni kamaytirish;
– elektron hukumatni rivojlantirish xalqaro reytingida eng rivojlangan

mamlakatlar qatoriga kirish;
– elektron davlat xizmatlari ulushini oshirish;

50 O‘zbekiston Respublikasi Milliy statistika qo‘mitasining rasmiy sayti (stat.uz) ma’lumotlari asosida
tayyorlangan.

– elektron davlat xizmatlariga ishonchni mustahkamlash, aholining davlat
organlari bilan xavfsiz va oson o‘zaro hamkorlik qilishini ta’minlash;

– davlat, biznes va aholining ehtiyojlariga qarab, hisoblash quvvatini samarali
taqsimlash va undan foydalanish;

– respublika bo‘ylab kommunal sohada elektron hisoblagichlar ulushini
oshirish;

– an’anaviy qog‘oz yoki elektron hujjatga nisbatan elektron yozuvning
ustunligi;

– investisiya muhitini yaxshilash, axborot texnologiyalari sohasida
investisiyalar samaradorligini oshirish;

– aholining raqamli iqtisodiyot va elektron hukumat vositalaridan foydalanish
ko‘nikmalarini rivojlantirish;

– aholining barcha qatlamlari uchun axborot texnologiyalari sohasida ta’lim
olish bo‘yicha keng imkoniyatlarining mavjudligi;

– axborot texnologiyalari sohasidagi professional kadrlar zaxirasining, shu
jumladan boshqaruv kadrlari zaxirasining mavjudligi;

– IT-yo‘nalishi bo‘yicha oliy ta’lim muassasalari bitiruvchilari sonini oshirish;
– respublikaning barcha tumanlarida (shaharlarida) raqamli texnologiyalar

o‘quv markazlarini tashkil etish.
O‘zbekistonda “Raqamli O‘zbekiston — 2030” strategiyasining maqsadli

ko‘rsatkichlari kelib chiqib, 2030- yilgacha bo‘lgan davrda Respublika bo‘ylab
qurilgan optik tolali aloqa tarmog‘ining uzunligini 250 ming kmga, Respublika
hududlarining yuqori tezlikdagi Internet jahon axborot tarmog‘i bilan qamrov
darajasini 100 %ga yetkazish ko‘zda tutilgan (2-jadval).

2-jadval
“Raqamli O‘zbekiston — 2030” strategiyasining maqsadli ko‘rsatkichlari51

T/r Ko‘rsatkich nomi
O‘lchov
birligi

Joriy
holati

Yillar kesimidagi
maqsadlar

2022 2025 2030
1. Respublika bo‘ylab qurilgan optik tolali aloqa

tarmog‘ining uzunligi
ming km 41 70 120 250

2. Respublika hududlarining yuqori tezlikdagi Internet
jahon axborot tarmog‘i bilan qamrov darajasi

foiz 67 74 85 100

3. Ijtimoiy obektlarning yuqori tezlikdagi Internet
jahon axborot tarmog‘i bilan ta’minlanganlik
darajasi

foiz 45 100 100 100

4. Uy xo‘jaliklarining keng polosali Internet jahon
axborot tarmog‘i bilan ta’minlanganlik darajasi foiz 67 74 85 100

5. Aholi punktlarining keng polosali mobil aloqa
tarmog‘i bilan qamrov darajasi foiz 78 100 100 100

6. Elektron hukumatni rivojlantirish xalqaro reytingida ball (0-1 0,66 0,70 0,75 0,86

51 О‘zbеkistоn Rеsрublikаsi Рrеzidеntining 2020-yil 5-оktаbrdаgi РF-6079-sоn Fаrmоnigа 2-ILОVА

“Elektron hukumatni rivojlantirish indeksi”ning
samaradorlik ko‘rsatkichi

oralig‘ida)

7. Davlat xizmatlari markazlari tomonidan
ko‘rsatiladigan davlat xizmatlariga nisbatan Yagona
interaktiv davlat xizmatlari portali orqali
ko‘rsatiladigan elektron davlat xizmatlarining ulushi

foiz 34 60 70 90

8. Yagona interaktiv davlat xizmatlari portali elektron
davlat xizmatlariga nisbatan mobil qurilmalar
yordamida foydalanish imkoniyatiga ega elektron
davlat xizmatlari ulushi

foiz 5 30 42 60

9. Yagona interaktiv davlat xizmatlari portali orqali
ko‘rsatiladigan tranzaksiyaviy xizmatlar ulushi

foiz 25 45 60 75

10. Korxona resurslarini boshqarish tizimini (YeRR)
joriy qilgan yirik xo‘jalik yurituvchi subektlar ulushi

foiz 20 40 65 100

11. Onlayn bank xizmatlari foydalanuvchilari soni
(yuridik va jismoniy shaxslar) mln nafar 10 15 17 20

12. Dasturiy mahsulotlar va axborot texnologiyalari
texnologik parkining inkubasiya va akselerasiya
dasturlariga kiritilgan startap-loyihalar soni

dona 50 250 700 2 300

13. Axborot texnologiyalari sohasida kadrlarni
tayyorlash bo‘yicha oliy ta’lim va o‘rta maxsus
ta’lim muassasalariga qabul kvotalar soni

ming 7 12 15 20

Jadvaldan ko‘rinib turibdiki, O‘zbekistonda “2030 yilgacha bo‘lgan davrda
Davlat xizmatlari markazlari tomonidan ko‘rsatiladigan davlat xizmatlariga
nisbatan Yagona interaktiv davlat xizmatlari portali orqali ko‘rsatiladigan elektron
davlat xizmatlarining ulushini 90 %ga, Yagona interaktiv davlat xizmatlari portali
elektron davlat xizmatlariga nisbatan mobil qurilmalar yordamida foydalanish
imkoniyatiga ega elektron davlat xizmatlari ulushini 60%ga yetkazish ko‘zda
tutilgan.

Xulosa
Xulosa qilib aytganda iqtisodiyot tarmoqlarining barchasida raqamli

iqtisodiyot ulushi sezilarli darajada o‘sib kelmoqda, bu o‘z navbatida sohalarda
raqamli transformasiyaning oshishiga olib kelmoqda. Axborot-kommunikasiya
texnologiyalaridan keng miqysoda foydalanish mamlakatning iqtisodiyot ulushida
raqamli iqtisodiyotning oshishiga olib kelishiga guvohi bo‘lmoqdamiz.

Raqamli (elektron) iqtisodiyot bu – axborot, jumladan, shaxsiy axborotdan
foydalanish hisobiga barcha qatnashchilarning ehtiyojlarini maksimal darajada
qondirish uning o‘ziga xos xususiyati bo‘lgan iqtisodiyotdir. Bu axborot-
kommunikasiya va moliya texnologiyalarining rivojlanganligi, shuningdek,
birgalikdagi butun dunyoda barcha iqtisodiy faoliyat subektlari – tovarlar va
hizmatlar yaratish, taqsimlash, ayirboshlash va iste’mol qilish jarayoni obektlari va
subektlarining to‘laqonli o‘zaro aloqa qilish imkoniyatini ta’minlaydigan

infratuzilma ochiqligi tufayli mavjud bo‘lishi mumkin. To‘laqonli o‘zaro aloqa
qilish uchun barcha iqtisodiyot obektlari va subektlari sezilarli raqamli tarkibiy
qismlarga ega bo‘lishi lozim.

Annotatsiya. Ushbu maqolada asosiy eʼtibor kichik biznes faoliyatining turli jihatlariga
qaratilib, mamlakat iqtisodiyotidagi asosiy makroiqtisodiy ko’rsatkichlari, kichik biznes va
xususiy tadbirkorlikni rivojlantirish yo‘nalishlari, shuningdek, raqamli transformatsiya va
elektron tijorat kabi zamonaviy yondashuvlar keng yoritilgan.

Kalit so’zlar: kichik biznes, tadbirkorlik, mikrofirma, xizmatlar, chakana savdo,
tadbirkorlik subyektlari.

Аннотация. В данной статье рассматриваются различные аспекты деятельности
малого бизнеса, охватывающие основные макроэкономические показатели экономики
страны, направления развития малого бизнеса и частного предпринимательства, а
также современные подходы, такие как цифровая трансформация и электронная
коммерция.

Ключевые слова: малый бизнес, предпринимательство, микрофирма, услуги,
розничная торговля, предпринимательские субъекты.

Abstract. This article focuses on various aspects of small business activities, covering the
main macroeconomic indicators of the country's economy, areas for the development of small
business and private entrepreneurship, as well as modern approaches such as digital
transformation and e-commerce.

Key words: small business, entrepreneurship, micro-firm, services, retail trade,
entrepreneurial entities.

